.  

PRAKTIKA RESUMETO PRI SINTAKSO

                      Kredeble vi jam rimarkis, ke por legi kaj kompreni lingvon, ne sufiĉas koni ĝiajn vortojn; se vi ne scias la germanan, eĉ se vi havas bonan germanan vortaron, vi ne sukcesos legi aŭ paroli germane. Kial? ĉar vi ankoraŭ ne konas la strukturon de la FRAZO, alivorte la SINTAKSON de tiu lingvo.    

  Gramatiko: scienco pri la lingvaj reguloj. Ĝi pritraktas la faktojn kaj elementojn de iu lingvo: sonoj, formoj kaj frazoj.



  Gramatiko---Fonetiko (sonoj, fonemoj)

                                           Morfologio (klasifiko, strukturo, fleksio de la vortoj)
                                            Sintakso: grupigo de la vortoj en la frazo.



   SINTAKSO: Teorio de la FRAZO. Konstruo kaj konsisto de la frazoj. Funkcioj de la frazelementoj. Kiel la vortoj ligiĝas inter si por formi propoziciojn.                      

  FRAZO: esprimo kun kompleta senco. Fajro! For!

                                                                                 PROPOZICIO: per dubranĉa strukturo, ĝi montras la predikaton kaj la subjekton.           Subjekto // Predikato

                                                                    FRAZELEMENTOJ: La samaj parol-elementoj kiujn la Morfologio rigardas  kiel gramatikajn kategoriojn (substantivo, adjektivo, verbo ktp) estas en sintakso studataj laŭ iliaj funkcioj aŭ roloj en la frazo.
                SINTAKSAJ FUNKCIOJ

PREDIKATO: vorto aŭ vorto-grupo esprimanta  agon aŭ staton koncerne la subjekton de la frazo. Aŭ: predikato estas ĉio, kion oni diras pri la subjekto.

La domo ESTAS BLANKA .             La virino DORMAS.           

SUBJEKTO: Objekto aŭ persono pri kiu oni asertas la agon aŭ staton esprimatan de la predikato. En la du lastaj frazoj, la subjektoj estas, respektive, LA DOMO kaj LA VIRINO.
PREDIKATIVO: En la frazoj: La domo estas BLANKA
                                         La dianto estas FLORO

                                                                                                                                          la vortoj BLANKA kaj FLORO portas la veran signifon de la predikato, kaj estas nomataj PREDIKATIVOJ. Kiam en la frazo mankas substantiva subjekto, la adjektiva predikativo alprenas adverban formon.

        Estas VARME
         Erari estas HOME.

KOMPLEMENTOJ

Krom la predikato kaj la subjekto, ĉiun alian frazelementon oni povas nomi
KOMPLEMENTO.

    Rekta komplemento aŭ REKTA  OBJEKTO:
         La knabo legas LA LIBRON (la rekta objekto LA LIBRON senpere rilatas al la PREDIKATO: Ĝi montras tion kion la ago rekte trafas, kaj staras ĉiam en akuzativo.

     Nerekta komplemento aŭ NEREKTA OBJEKTO estas esprimata per PREPOZICIO.

     Mi instruas vin PRI SINTAKSO
ADJEKTO (CIRKONSTANCA KOMPLEMENTO)
Esprimas la cirkonstancojn inter kiuj okazas ago:

La patro batas la filon MATENE, SUR LA STRATO, PRO PETOLAĴO.

      Matene : temp-adjekto

       Sur la strato: lokadjekto
       Pro petolajxo: kaŭzadjekto;
EPITETO: karakterizas NE la predikaton sed alian frazelementon, substantivon, adjektivon aŭ adverbon.

      La BONKORA patro rekompencas la DILIGENTAN filon
 per BELA donaco.
      Substantivan epiteton oni nomas ankaŭ APOZICIO. Petro, LA PATRO DE PAULO. De Paŭlo = suplemento
SUPLEMENTO: krakterizas iun frazelementon helpe de prepozicio

La kruela patro batas la petolan filon sur la strato,per leda vipo, pro petolaĵo.

 La kruela = adjektiva epiteto

 Patro = subjekto

 Batas = predikato 

 Filon = rekta objekto aŭ rekta komplemento

Petola = adjektiva epiteto

Sur la strato = lok-adjekto

Per leda vipo = instrument-adjekto
Pro petolaĵo =  kaŭz-adjekto

 LA FRAZO, tio estas, parolparto havanta memstaran sencon, povas enhavi unu aŭ kelkajn  PROPOZICIOJN (parol-partojn havantajn predikaton kaj subjekton).
         Mi vidis, KE LI VENAS.

Ĉi tiu frazo havas du propoziciojn: la ĉefpropozicion MI VIDIS kaj la subpropozicion KE LI VENAS. Ĉi tiu lasta funkcias kiel REKTA OBJEKTO de la ĉefpropozicio. La tuto anstataŭas: MI VIDAS LIAN VENON.

Frazo kun unu sola propozicio estas SIMPLA,kun du aŭ pli,KOMPLEKSA.
Specoj de propozicioj: indikaj, deziraj, ordonaj, demandaj, ktp.

VORTORDO en Esperanto.
  La plej uzata vortordo estas:subjekto/predikato/rekta objekto/nerekta objekto. Ekzistas kutimoj kiujn oni devas obei, sed antaŭ ĉio klopodi pri klareco kaj belsoneco.
                                        Floriano Pessoa, julio 2011

